
ХIурматла  районна  адамти!  
Районна администрацияла ва дила шайзирадли мубаракдирулрая хIуша бегIлара жагасили бетаурси 
– Сагал дусла байрамличил! 
Нушала улкала хъархIерагардеш далтахъути, илис урехи хIебирахънила мурадличил СВО-лизир 
бутIакьяндеш дирути гIяхIгъубзнала гьалаб икрамбирулра. ДекIарли баркалла багьахъес дигулра 
къияндешуни гъабзадешличил чекайсути илдала хъалибаргунас. 
ГIядатли биубливан, ил байрамлис нуша хъалибаргуначил дарх гьунидиули дирехIе.  Байрамли че-
лябкьлаличи умутуни имцIадирахъулира дирар. ГIе, цалра дус хIерзи-къел агарли арбашусира ахIен. 
Гьарил дусли дахъал секIал лугули сари адамлис: гIямрула пасихIдеш имцIадирахъули сари, са-
нигIятлашалси бетуцлизир сархибдешуни дирахъули сари. 
2023 ибил дус нушала гIямрулизиб разити ва гьариллис хъумхIертести анцIбукьуначил давлачебси-
ли бетаур. 
Арбякьунси дуслизир лерилра далагардешунира изу-зугIялара калаб, Сагаси дуслизир кадиркути 
анцIбукьунани нуша разидирахъаба ва арбякьунси дуслизир харидирахъули калунти бетуцуни гьан-
нала гIергъира даимдиаб. 
БекIлибиубсигъуна секIайчилара хъуммартидая, нушани барес хIедируси селра лебси ахIен, Сагаси 
дуслизирти гьарил бархIилизир хъумхIертести сархибдешуни диахъесра дирехIе, гьарил секIал ша-
латили ва гьарли-марли талихIли парчдикIутили диахъес вирар. 

2024 ибил дус лебтасалра гьарбизурсили ва сагати чедибдешуначилси биаб! 
УркIи-уркIиларадли хIушаб ва хIушала хъалибаргунас чIумаси арадеш, хъалибаргуназиб балгундеш, гIямрулизир  гьарбизуни, разити анцIбу-

кьуни дулгулра! 
МяхIяммад ГIябдулкьадиров,        «Дахадаевла район» МО-ла бекI. 

ХIурматла Дахадаевла районна 

жамигIят! 
ХIуша Сагаси 2024 ибил дусличил мубаракди-

рулрая! 
Сагаси дус – ил байрам саби, суненира арбякьунси, 

ишхIелла ва челябкьлала манзилти дархдирхъуси, 
шалати пикруми, сагати кьасани, разити хIялани 
цаладирхъуси, къалабали замана арбашниличи 
уркIи гIергъибулхъахъуси, челябкьлаличи 
гьуцIикIахъуси. 

ГIяхIти гьанбикуначил гьанбуршехIе нушани ар-
бякьунси дус ва умутличил сагаси дусличи хIер-
дикIехIе. 

Арбякьунси дуслизир диахъубти сархибдешунира 
чедибдешунира сагаси дуслизир чеимцIадиаб, бур-
кьа дусли лерилра далагардешунира къияндешунира 
дарх ардухаб. ХIушаб лебтасалра дирхалачебдеш, 
челябкьлаличи умутуни, гьарил баркьудилизир 
гьарбизунира чедибдешуни диубли дигулра. ХIушаб 
сагаси дус сагати творчествола пикри-
кьасаначилсили ва арцлашал давлачебсили бетааб. 
Сагаси дусли хIушаб талихI пешкешбараб, хъали-
барглизиб баракат имцIабиаб, чIумаси арадешли 
разидиахъабая. 

ТалихIчебси биаб Сагаси дус ва лерилра хIушала 
гIяхIти пикруми детерхаб! 

 
   ХIурматличил,   

 
 районна депутатунала  

Собраниела    Председатель  
                                             Рабазан ГIямаров. 

ХIурматла Дахадаевла районна адамти! 
ХIуша мубаракдирулрая Сагаси дусла байрамличил! 
Сагаси дус – бегIлара нушаб дигуси ва дахъхIи хIерси байрам саби. Нуша диштIахIейчи-

радли ил сихIрула биъниличи ва ил байрам сабаибхIели, сегъуна-биалра тамашала секIал 
кабиркниличи дирхули дирутири. 

Арбякьунси дусли нуша пикридухъахъунра «цадиъни», «игитдеш» ибти гъайличила. Ну-
шала хала бегIталайчил цугдуцести игитдешла баркьудлуми дурадуркIули сари ишхIелла 
манзиллизир нушала бургъантани. Илди гъабзадешла баркьудлуми хьулчилира детаурли са-
ри адамти цабирахънила бетуцлис. 

Ишгъуна нушала улкалис гьамадли ахIенси манзиллизир нушани, Дахадаевла районна 
адамтани бургъантас кумек гIеббиахъулра. Нушала солдатунас кумекбируси гьарил адамлис 
уркIи-уркIилабадси баркалла багьахъес дигулра. 

Нушазивадли гьариллис арбякьунси дус гьарбизуначибли ва сархибдешуначибли хъум-
хIертесили бетаур. 2023 ибил дуслизир дарес бекIхIедиубти лерилра баркьудлуми гьаннала 
гIергъи чедибдешличил гьунчидиркахъехIе. Илбагьандан челябкьлаличи умут бетхIейхъахъ-
ехIе, сагати чедибдешуни сархес багьандан цIакьани кIиркадирехIе. 

СВО-лизир бутIакьяндеш дирути бургъантала хъалибаргунас мубаракла къугъати дугьби 
дурес дигулра. Лебтасалра чIумаси арадеш, дирхалачебдеш, гIяхIсиличи умутчебдеш ва 
хIялалти диги диубли дигулра. Гьарил ургъанни багьаб чула умутчебси тыл лебниличила ва 
лерилра нуша илди чедибдешличил чарбулхъниличи дирхулра. 

ХIурматла дахадаевланти! 
Ишди байрумтала бурхIназир кьабулдарая бегIлара дурхъати ва уркIи-уркIиларадти муба-

ракла дугьби. ХIушабра хIушала гъамтасра арадеш, талихI, гьарбизуни дулгулра. Сагаси 
дуслизир хIушала лерилра черикIла пикруми гIямрулизир детерхаб, сагати чедибдешуначил-
си ва гьаргбаркьуначилси дусли бетааб 2024 ибил дус. Сагаси дуслизиб лебилра адамти 
цабалги ва разили хIербиаб. ХIушала гьарил баркьудилизир гьарбизуни дархкьябили детааб. 

Районнизир дурадуркIути лерилра далдуцуназир бутIакьяндеш дирули, гьар бархIилизир 
лерилра цIакьани ибкьаили дузути хIушаб халаси баркалла багьахъес дигулра.  Сагаси 2024 
ибил дусла байрам хIушаб дурхъати ва дигути хъалибаргуначил разили дураберкIили ди-
гулра. 

ХIурматличил,   
«Дахадаевла район» МО-ла бекIла заместитель МяхIяммад Кьадиев 

Дахадаевла районна 
адамтас! 

Аларха дубураван, 
Асилдешлизир ахъти. 
Адамдеш-дубурландеш, 
Алмас кьяйда чIумати. 
 
Ашрапиван мургьила, 
Адаблизир дурхъати. 
Адамла убяхIдешлис, 
Аръа маркан дицIанти. 
 
Аслу-мина диганти, 
Азгъиндеш хIедаланти. 
Алжанван сахаватти, 
АсхIябтиван хIялалти. 
 
Авлахъуначи рухIла, 
АнкIилицун делгIанти, 
АхъдикIаба мурталра, 
Абулхъуси берхIиван. 
 
Аллагьла кьадуртачи, 
Агьи-чIярра хIейкIанти. 
АлхъачупIла вававан 
Алавтас пишдирхъянти. 
 

Хасси балбуцлизир бутIа-
кьяндеш дирули ургъуси, 

батальонна командир, под-
полковник, кIел гъабза-

дешла орденти дедибси, 
Дагъиста миллатла игит 

сутбукIан БахIяммаев 
БахIямма Мажидовичлис, 

дигиличил 
Ассаламу гIялайкум, 
СутбукIан чагъси гъабза, 
Дагъистанван Донецкра, 
УркIилаб бихIул убза. 
 
ЧерикIла къилликъуни 
Чархла дебадарибси. 
ВатIайс барибси хъялис, 
Гъабзари даим марси. 
 
Дай хIерила берхIиван, 
Асилдеш ламдикIуси, 
МяхIкамли мар-мургьиван, 
Мардешра хIердируси. 
 
Дубурландеш, даргандеш, 
Дебшдарили дихIуси. 
Ламус-хатир, яхI-сабур, 
Самур хIеркIван кавхъунси. 
 
УркIи гъалбецIлагъуна, 
Баркьуди нартлагъуна. 
Миллатчибас душмантас 
ЛямцI-цIала ургигъуна. 
 
УркIецIи агартачи, 
Арсланван чевашуси. 
ЧеряхIти гьунартачил 
ГIярасайли вагьурси. 
 
Гъабзадеш ва адамдеш, 
Алмас кьяйда чIумаси, 
Адабра инсап-яхIра 
АхIульгован машгьурси. 
 
Ургъулри душмантачил. 
Хабарла нарт кьяйдали. 
Усалдеш-урехидеш, 
Пикрилизир агарли. 
 
Мерслацад кьуват лебси, 
Шурван уркIи чIумаси. 
Дагъиста тарихлизи, 
Мургьили у белкIунси. 
 
ВатIанничи дигили, 

УркIилар хIи рурхъяхъан. 
Калаби ара-сагъли, 
ХIурмат халал сутбукIан. 
 
Дагъиста арслан-къаплан, 
ГIибрат сайси бургъантас. 
ХIу, ва хIела бегIтира, 
Пахру сарра наслубас. 
 
СирхIяла яхIла кягIба 
Адамдешла ахъ кIялгIя, 
ХIела юлдашунала 
Хъулиб мабиаб бялгIя. 

 
Сагал дуслис дугIя 

Сагал дусла гIякьрабти, 
Хъябруц-кIапIдикибхIели, 
ЛибхIли дицIиб пигьлуми, 
Някъбази касибхIели. 
 
БирехIе дугIя-балга, 
УркIби умударили. 
ГIярасайла бургъанти, 
Арали чарбухъесли. 
 
Халкьани яшавлизиб, 
Эркинни хIербиэсли. 
Багьни вачар-чакарла, 
КьацIра-хъямра хIейкIесли. 
 
ХIярхIуби зявхIейкIесли, 
Дявти тамандиэсли. 
Миллатчиби-къуртмаби, 
ХIеб дяхIиван бацIесли. 
 
Вершадеш-хаиндешра, 
БилхIлализир делхIесли, 
Пулцад пагьму агарти, 
ХIякимти хIебиресли. 
 
Адаб-ламус дицибти, 
Яни хIурхъен баргIясли, 
Узидеш-уржибдешра, 
Мегьван чIумадиэсли. 
 
УркIурбазир гьар даим, 
Инсап-хIяя ухесли. 
Гьарил инсанна хъулиб, 
ТалихI-разидеш бесли. 
 
Диги-карцIи, адаб-яхI, 
Мурталра ламдикIесли. 
ГIяхIсантла-уркIецIила 
Дебш чIумали диэсли. 
 

Дахадаевла районнис! 
Дагъистайзиб бурибси, 
Даргантазиб машгьурси. 
Дубурландеш чIумаси, 
Дин-исламлизиб мурхьси. 
 
Дусла авалра манзил, 
Даргандеш дебшдируси. 
ДуцIрумла тяхIу аргъван, 
Дай уркIира малхIямси. 
 
Диги-карцIи, гIяхIялдеш, 
Дебшлизир хIердируси. 
Дабгили ламус-адаб, 
Даршуси гъарш кайуси. 
 
ДягIван башути гIяхIлас, 
ДяхI шаласи тямада. 
Дагъиста ванзаличиб, 
Дагьри-пагьмула шалда. 
 
Делхъаначирцун лукаб, 
Дабрумазибси дабагъ, 
Дигайлис узидешлис, 
Даим хIед ухаб чирагъ. 
 
Дардани гьамаддиаб, 

Давлумани баргаби. 
Дагъистайзиб у ахъли, 
Даршдусмазиб калаби. 
 
Даршудешлис талихIлис, 
ДуцIдикIаб тумазир хIи. 
Дагъистайзиб калаби, 
Дунъя ласбикIуцадхIи. 
 
Сагаси 2024 ибил дусла 

саламти! 
Уркухъан Чапарова  

Мариятлис! 
ЯхI-ламусра хIяяра, 
ХIурхъи кьяйдали ахъси, 
Дебшлабарибси мегьван 
Даим уркIи чIумаси. 
 
Районнизир машгьурси 
Халкь-ургар хIурматласи, 
Кагибти чIумал гъайли 
Вайгъубзни руржахъуси. 
 
ХIянчила адам сарри, 
Умуси мяштIбареси, 
Дагьри-пагьмула урунж, 
Мурталра парчбикIуси. 
 
Даъ хIела азир мурад, 
Гьундурачир гIямрула. 
Аллагьли хIеррараби 
ТалихIчерли ва шадли. 
 

СутбукIан шупир  
Абакарлис! 

Араратла дубурван, 
Адамдешлизив ахъси. 
АсхIябтиван идбагла, 
Аллагьличи вирхуси. 
 

Ширан тухтур 
МяхIяммадлис! 

Мусракьла дубураван, 
Мардешлизивра ахъси. 
Мисрила чатIа кьяйда, 
Манзилтазив серхурси. 
 

Кьярбачимахьилан 
мугIяллим ГIяллайлис! 

ГIиса идбаг кьяйдали. 
ГIяржакьлира валуси. 
ГIямрула лерил бурхIни, 
ГIяхIдешлис харждарибси. 
 

КьярбачIилан шупир  
ХIябиблис! 

ХIярализиб хIярхIяван, 
ХIял-тIабигIят паргъатси, 
ХIялалдеш, адаб-хIяя, 
ХIекьли ахъли дихIуси. 
 

СутбукIан мугIяллим 
Къиримхайс! 

Къарчигъаван сакIубли, 
Къуш-къушум гьарзадиран. 
Къардашунас ва гIяхIлас, 
Къапу-унза гьарг дарган. 
 

СутбукIан мугIяллим  
Мухтарлис! 

Маккализив кягIбаван, 
Мактаблизив валгунси. 
Мардешлис, адамдешлис, 
Мургьира мяштIхIейруси. 
 

Гъуладтан тухтур 
ГIябдулхаликьлис! 

ГIясидешра, кьясдешра, 
ГIямрулизир хIейубси. 
ГIяламла уркIурбази 
ГIяхIбаркьличил ацIибси. 
 

Уркухъан Аттабекова 
 Райсатлис! 

Адагъа дубураван, 
Адамдеш, ламус ахъси, 
Арцанна дуклумиван, 
Алавтачил ралгунси. 
 

КIишан мугIяллим  
Кьасумов Рабазайс! 

Кьуллаван бекI урунжла, 
Кьасани умул дарган. 
Кьадри-кьимат далуси 
Кьумур сахават кIишан. 
 
Кьисматли гибкъира хIед, 
Районнизир хIякимдеш, 
ХIела цалра биркIайзи, 
ХьурахIебиуб хамдеш. 
 
Рушбатчидешла хIерзи 
РухIлизирра агарси. 
Рамазан базван, лебта 
Разили гьануршуси. 
 

ДугIхъан районна бекIла 
заместитель    

  ГIялисултIайс! 
ГIярш-заклаб чIакаван, 
ГIяржакьличил валгунси, 
ГIянручI аръа маркаван, 
ГIямрулизив умуси. 
 
ГIярчатIаван серхурси, 
ГIяршван адамдеш ахъси, 
ГIямрула лерил бурхIни, 
ГIяхIдешлис харждируси. 
 

КIишан мугIяллим-
писатель Ибрагьимлис! 

Иордан хIеркIла шинван, 
Инсап-хIяя кавхъунси, 
Иман, яхI, мардеш, гIямру 
Инсунтас харждируси. 
 

Уркухъан писатель  
Набигуллагьлис! 

Намус-ас гIяршван ахъси, 
Нурла берхIен ухуси. 
Нажасунала къушлаб, 
Нурла гуг хIеберкунси. 
 

Бускран мугIяллим-
журналист БяхIяммадлис! 
Бархьдешла ва мардешла, 
Байрахъ ахъли бихIуси, 
БемжурхIели анкъиван 
БакIиб гIяхIлас ванаси. 
 

Машинала «тухтур» ур-
цакан МяхIяммад-

Запирлис! 
Мургьи-арц черхIейкIили, 
Мардешра чердикIибси. 
МяржхIерили адаб-яхI, 
Мурталра хIерируси. 
 
Зубариван паргъатси, 
Зурба мигван чIумаси, 
ЗурхIябла ранганиван, 
Замунтазив валгунси. 
 

Хъярбукан Мусала  
ХIясбуллагьлис! 

ХIурмат, баркалла, ламус, 
ХIялай-залай сархибси. 
ХIяяра нясхIерили. 
ХIянчила мер батурси. 
 
Урагъан тухтур Юсуплис! 

Юсру къаркъан чIумаси 
Юрухъли вяшикIуси, 
Юлдаш-тяниш, гIяхIяллис 

Юртла унзурби гьаргси. 
 

ГIяштан ГIяппасла 
 Рабадайс! 

ГIяхIялдеш, яхI-ламуслис, 
ГIяршван адамдеш ахъси. 
ГIянручI дуге шалдаван, 
ГIяламлис шалайкIуси. 
 

ХудуцIан мугIяллим 
ГIямарлис! 

ГIядатла хъалибарглав, 
ГIяламатван акIубси, 
ГIярада тIашаэсцад 
ГIякьлу-пагьмура лебси. 
 

СутбукIан Къиримха 
ГIяшурас! 

ГIянтIикIа сипатличил, 
ГIямру дунъя дуркIуси, 
ГIяхIялдешлис-ламуслис 
ГIяршван уркIира гьаргси. 
 

ЦIизгъаран мугIяллим  
Закарияс! 

Закван яхI, адаб ахъси, 
Зурба шурван чIумаси. 
Зам-замла шин кьяйдали 
Замунтазив умуси. 
 
Зангъарайла бурямта 
Зер-зер пахIярхIерибси, 
ЗурхIябла ранганиван 
Зилантачил валгунси. 
 
ХIурхъазибси чIакаван 
ХIер-кьас бугаси муйран, 
ХIурулгIянван хIулкIули, 
ХIерируси цIизгъаран. 
 

Районна бекI бухгалтер 
дугIхъан Нажмутдиннис! 

Асилдешлис чIумаси, 
Арцан кьяйда сакIубси, 
Аяз дуги урмиван 
Адамдеш пархдикIуси. 
 

Урцакан мугIяллим 
ГIяхIмадлис! 

ГIяхIгъабзала уличил, 
ГIямру, дунъя дуркIуси, 
ГIягIнибикиб мерличи, 
ГIяршла урген виуси. 
 

Урцакан (каш) 
МяхIяммадлис! 

Миълахъ кьяйда хIурхъала 
Мардешлизив умуси, 
Макру-гIямултачибли 
Мас-давла хIебучибси. 
 

Урцакан (каш) Расуллис! 
РяхIмура-уркIецIира 
РамчдикIути урунжван, 
РухI-яхIлизив умуси 
РабигIуль-аввал базван. 
 

ДугIхъан-писатель  
Кьурбанова ПатIиматлис! 
Пенелопуван марси, 
Пальма галгаван рархьси. 
ПархдикIахъес дарган мез 
Пашкарихъес хIядурси. 
 

КьярбачIилан Хаттаева 
Муъминатлис! 

Мурхьти мягIнила дугьби, 
Миллатлис гьаладирхьан. 
Мардешра, асилдешра 
Мар-мургьиван хIердиран. 
 
Маккала зам-зам шинван 

Дахадаевла районна хIурматла адамти! 

Сагаси 2024-ибил дусличил хIуша уркIи-уркIиларад мубаракдирулрая!  ХIушаб бегI гьалаб мурталра арадеш, хIянчилизир сар-
хибдешуни, гьарбизуни, хъалибаргуназир талихI, уржибдеш, уркIбазир диги, бургала чедиб умуси зак, ванаси берхIи, шаласи бац. 
Лерилра хIушала гIяхIти пикруми-кьасани гьардилзаб. Уржибдеш, диги-карцIи мурталра анкъилаб цIаван ламдикIаб! 

3 Мурталра рухI умуси. 
Мез нешла хъумуртанти 
Мучлара хIебируси. 
 

ГIяймакан ГIялиева 
 Салиматлис! 

Сулахъ хIеркIла мурхь 
хъярдван, 
Сабур, адаб, яхI мурхьси, 
Сахаватдеш, намусдеш 
Савли берхIен ухуси. 
 

Трисанчилан мугIяллим 
Аленас! 

Адагъа дубураван 
Адамдешлизир ахъси, 
Адаб, хIяя ва инсап 
Аръа маркан умуси. 
 
Аварла Къойсу хIеркIван 
Асилдешра кавхъунси. 
Азир анцIкьи-дардани,  
Азбарлар дяхIяурси. 
 

«Шила гIямру» газетала 
хIянчизар Райзанатлис! 

РяхIмура уркIецIира 
РухIлизир ламдикIуси, 
РяхIятти хIяланачил 
Разили хIеррируси. 
 

Дирбагълан-гIяштан  
Муслимлис! 

Манай улугьлагъуна 
Мурталра хIер саркъибси, 
Макру-кьясла мялгIунтас 
МутIигIра вакIхIекIибси. 
 
ДецI-разидеш дуртIуйхIи 
ДягI кьяйдали ветиан, 
Дигутас вайдешуни 
Дару хIядур дирбагълан. 
 
ГIясидешра кьясдешра, 
ГIямрулизир агарси. 
ГIяршличибси чIакаван 
ГIямрулизив валгунси. 

Дила районна шимала 
халкьлис Сагал дуслис 

саламти! 
Бускрантас! 
Бускранти, багьадурти, 
БерхIе нурван шалати. 
Баркь-бацлизир, яхIлизир, 
Багьа кьиматра ахъти. 
 
Бакьлантас! 
Бархьдешла, яхI-ламусла, 
Байрахъ ахъли бихIянти, 
Баркьудлумазир хъярхъти 
Буриси гъайлис марти. 
 
Вихърантас! 
Вархала дубураван, 
Ванзаличир далгунти. 
Вяв-гьав, ляв-кIучI, макру, кьяс, 
Вавназирван агарти. 
 
Гъуладтантас! 
Гъунибла дубуртиван, 
Гъабзадешлис дурибти, 
Гъайла гъабра къутIати 
Гъализи ца дулхъанти. 
 
Гьунахъарилантас! 
Гьаб-убла мулк-мусара 
Гьар манзил уркIиларти, 
Гьай-аман-гьайхIейкIули, 
Гьалабиз гьарайсанти. 
 
ГIяммузгантас! 
ГIярафа дубураван, 
ГIяржакьлизир машгьурти, 
ГIяндан варгье чурмицад 
ГIяхIти ярагъ дарибти. 
 
ГIяяцимахьилантас! 

ГIежа гъезла гьаяван, 
ГIямрулизир чIумати. 
ГIяхIял-шайс дяхI шалати, 
ГIяхI кьасла пикрумарти. 
Дибгашантас! 
Дарган мез ахъдурцанти, 
Даргандеш дебшдиранти. 
ДяхIла ранг дарсхIерили, 
Дунъяла мах биханти. 
 
ДугIахъарлантас! 
Далайра макьамраван, 
Даргантазир далгунти. 
Дубурланна яхI-ламус, 
Дебш дарили дихIянти. 
 
ДейбукIантас! 
Данкола уркIурбарти, 
Да винчиван машгьурти, 
Дубуртиван яхI черти, 
Дунъяван хIедумсанти. 
 
Дирбагълантас! 
ДакIу-гьарг уркIурбарти, 
Дазу-дургъала черти, 
Давлалис ва къуллукълис, 
Даргандеш нясхIерибти. 
 
Журмукантас! 
Жайрантиван азадти, 
Жапатас цIумхIейкIанти, 
Жавгьар духрен умути, 
Жаннатван сахаватти. 
 
Зубанкантас! 
Зенала дубуртиван 
Зигарра хIедикIанти, 
ЗурхIябла ранганиван 
Зигъализир дуанти. 
 
Зильбукантас! 
Замгъарайла манзилра, 
Залумдеш чедиахъанти, 
Заяли диъкайили 
Замана хIебуркIанти. 
 
ЗилебкIантас! 
Давлара дин-исламра, 
Дарх-дархли чедианти, 
Дазала-дяхIибала, 
Дай уркIбазир дихIянти. 
 
Ирагъилантас! 
Иман, яхI, мардеш, хIекьдеш, 
Идбаглен хIердиранти, 
Инсап уркIецIила нур, 
Иртыш хIеркIван кавхъунти. 
 
Ирикьлантас! 
Индирай хIеркIла шинван,  
Инсандеш рамчикIанти, 
Ибсира гъайлис марти, 
Икьалалис гьалакти. 
 
Кудагулантас! 
Кадатурли уркIбазир, 
КарцIи-диги дихIянти. 
Кепекла ламус-аслис, 
Камаз бедес хIядурти. 
 
Курклантас! 
Кавказла дубуртиван, 
Кабиз яхIлизир ахъти, 
Каргьурли гъайдикIанти, 
Кунк-кункли шикьдикIанти. 
 
Кубачилантас! 
Кебаибси биранти, 
Кагьра къаркъан дурхъати, 
Кремльлила лац кьяйда, 
Кабизлизир чIумати. 
 
Кьяркьяцимахьилантас! 
Къиян-жапа, гIязабти, 
Къаркъален чекайсанти, 
Къалпла, гапла ва кьясла, 
Къиликъуни агарти. 
 

 Кьара-Кьурейшлантас! 
Кьар-вававан далгунти, 
Кьибла кьяйдали дархьти. 
Кьадуртала бяхъяна, 
Кьакьа-инжит дарибти. 
 
Кьункьантас! 
Кьар ургарти вавниван, 
Кьабулли хIердиранти, 
Кьясдешла кIантI агарли, 
Кьумур-алав кайранти. 
 
Кьялклантас! 
Кьуръайзир аятунен, 
Кьаманазир далгунти, 
Кьуллаван бекI урунжла, 
Кьас-пикрира умути. 
 
КьярбачIимахьилантас! 
КьяцатIалван яхIчерти, 
Кьумур-кьацI сахаватти, 
Кьимат-хIурматлис ахъти, 
Кьиркьирдеш дигхIейганти. 
 
КIишантас! 
Адамдешлизир ахъти 
ГIяхIялдешлис дахъ марти, 
Урхьнен уркIби гьарзати 
Варачантиван хъярхъти. 
Гап-чяхI, хамдеш агарли 
ХIялалли хIердиранти. 
Асилдешлис, ламуслис. 
Районнизир гьаларти. 
 
Меусишантас! 
Малаикунас закван, 
Мер-муса дигахъанти, 
Мар-мургьиван умули, 
Мурталра хIердиранти. 
 
Мирзидтантас! 
Маслисра-давлалисра 
Мер-муса дарсхIейранти, 
МицIирли лералцадхIи 
Миналис хIекьли марти. 

 
Муркарахъмахьилантас! 

Мирхъиван низамчерти, 
МихикI вавнен салхIунти, 
Марка-забла кIунтIриван 
Миллат ургар умути. 
 
НикIабаркла шантас! 
Нарла кьумри кьяйдали, 
Наслубазир далгунти. 
Намуслис, гIяхIялдешлис, 
Нур кьяйдали уханти. 
 
СутбукIантас! 
Семирамидала анхъван, 
Се манзилра салхIунти, 
Сипат-исму бегIтала, 
СигхIерили дихIянти. 
 
Сулеркантас! 
Сукъбайчир бирцIлумиван, 
Сага мерлар далгунти, 
Сахаватдеш, адамдеш, 
Савли берхIен уханти. 
 
СурсбукIантас! 
Сулахъличир ГЭСанен, 
СирхIянтазир далгунти, 
Сары къумла кIиликIван, 
Сабур яхIлизир ахъти. 
 
Сумиямахьилантас! 
Салам-калам разити, 
Сатурнлаван яхI ахъти, 
Сабурра, сагъ адабра 
СигхIерили дихIянти. 
 

Трисанчилан рентгенолог 
Арсейс! 

Адаб-хIяяла байрахъ 
Ахъли бихIуси дарган, 
Арцан кьяйда сакIубли 
Арадеш белгибиран. 

Дибгашан КъистIала  
Сулайбайс! 

Къияйс мутIигIхIекIибси. 
Къурушлис яхI хIейцибси, 
Къардашунас ва гIяхIлас 
Къапу мурталра гьаргси. 
 
Сулахъ хIеркIла къярдван, 
Сабур-адабра мурхьси. 
Савли булхъул берхIиван 
Сахаватси паргъатси. 
 

Меусишан Хан-
МяхIяммадлис! 

Хочбарлацад яхI лебси, 
Ханнаван хабар ахъси, 
Хабарла гIяхIгъабзаван 
ХатIализи хIейкибси. 
 

Трисанчилан ГIяйшат  
Бибалаевас! 

ГIяхIбаркьла баркь-
бацличил, 
ГIяламли гьанруршуси. 
ГIяшулван чIумал уркIи, 
ГIязаб-децIли берцIибси. 
 
УргIаран тухтур ГIялиев 
МяхIяммадлис (чIака)! 
ГIямузга шандайзирцад 
ГIямрулизир дебш лерси, 
ГIяшулра цIадирхъраван 
ГIяржакьличил валгунси. 
 

КIишан мугIяллим 
Бурлиятлис! 

БалкIдешла буцIар ужагъ 
Бишахъес сабур лебси, 
Бархьдешла нурла чирагъ 
БерхIиван абулкуси. 
 

Урагъан Ататала 
МяхIяммадла  

Камалутдиннис! 
Кремльла кIалгIя кьяйда 
Кабизлизив чIумаси, 
Кавказла дубуртиван 
Кагибси сахаватси. 
 
Санахъарилантас! 
Сахаватдеш, асилдеш, 
Савли берхIен уханти, 
Сулахъла къяр кьяйдали, 
Сабур яхIлизир мурхьти. 
 
Трисанчилантас! 
Терсдеш, кьясдеш агарти, 
Тупкантиван яхIчерти, 
Таркиличир пурсанен 
Тайпализир далгунти. 
 
Туракъимахьилантас! 
Туйличир дам-дяд кьяйда 
Тухумтазир далгунти, 
Тумазирти хIи кьяйда 
Тамай дархьли дузанти. 
 
Урагъантас! 
Узидеш ва асилдеш, 
Урми кьяйда уханти, 
УркIецIира ряхIмура 
УркIурбазир алкунти. 
 
Уркухъантас! 
Ургубалар вавниван 
Унрубас пишдирхъянти, 
Уржибдешра мардешра 
УркIбала хIиличилти. 
 
УргIарантас! 
УркIбала цIабилкьлизиб, 
УркIецIила лам лебти. 
Улелъала гугниван 
Уржибти ва кагибти. 
 
Уркутантас! 
Унхърачир пурсаниван 
Унрубачил далгунти, 

Уктемдеш ва гапла гъай 
УркIурбазир агарти. 
 
Урцакантас! 
Урхьначир чайкабиван 
Уртахъуначил цати, 
Устадунен умути 
Узидешла дебш лерти. 
 
Урхьнишантас! 
УркIбазир дигайла цIа 
Ухахъули дяхIянти, 
Уртахъунас ва гIяхIлас 
Урхьниван уркIби гьаргти. 
 
Хулабарклантас! 
Хазна-мас багьандан 
Хаиндеш хIедиранти, 
Хабар сахаватдешла 
Халкь ургаб тIинтIбиубти. 
 
Хуршлантас! 
Халискарти яхI черти 
Хиянатдеш агарти, 
ХутIла чиргъмен шалати 
Хан гьуниван гьарзати. 
 
ХудуцIлантас! 
Хамдешра халадешра 
Хамхализир агарти, 
Хасиятуни сагъти 
Хрусталтиван умути. 
 
Хъярбукантас! 
Хъарбаркьунас дахъ 
хъярхъти 
Хъинжурби кьяйда ахъти, 
Хъяна аргъван хIемкьанти 
ХъярхъяртIаби хIейганти. 
 
ХIуцIрантас! 
ХIялалдешла хIяяла  
ХIячми мурхьти хIуцIранти, 
ХIурхъала лусентазир 
ЧIакниван хIердиранти. 
 
ЦурагIилантас! 
Цинала дубуртиван 
Ца дяхIличир дуанти, 
Ца някъла тIулби кьяйда 
Цадалги хIердиранти. 
 
ЦIизгъарантас! 
ЦIадирхъунен яхIчерти 
ЦIилцIилагван серхурти, 
ЦIубхIяртиван чIумати 
ЦIуэртиван малхIямти. 
 
ЧяхIрила шантас! 
Чакар-чяйван далгунти 
Чисалра вай хIейганти, 
Чурхразир адаб-яхIла 
ЧяхIурби чяхIдикIанти. 
 
ЧIишулантас! 
ЧIухIяпартен яхI ахъти 
ЧIакни кьяйда азадти, 
ЧIигIяван хIедулкIанти 
ЧIумадешла дебш дархти. 
 
Ширантас! 
Шурлиур урунжунен 
Шала умул уркIбарти, 
Шишимтачил, децIличил 
Шилизира дашанти. 
 
Шадлантас! 
Шурмазир шунгъуртиван 
Шими ургар далгунти, 
Ши-алав ургубалаб 
Шах бацIахъес яхI лебти. 
 
Шурклантас! 
Шуркьван кьудкьул уркIбачил 
Шила мулк убатурти, 
Шалаличил алзули 
ШурклидяхI хIердикIанти. 

Шайх Рабаданов, Урагъи. 

Буркьа дусла жузлизир 
Калунти верхIел кIапIи, 
Садирхъули цацали…. 
Кавлан гьанбиклумазир. 
 
Гьандиркур дуцIар дуцIрум 
Дегъдешли кьацдуцибти, 
Милигси ургубала 
ЦIумли кьакьадарибти. 
 
ГIебшни сабухъ агарли 
Цундухъунти хъумира, 
Дубрир кьар-шин агарли 
ЦIундухъунти мукьрира. 

 

Излумала цIакьдешли 
КIантIибариб шантира 
Кьисматла кьутIкьудешли 
Гьарзадариб хIябрира. 
 
Лерилра урдалтехIе 
Буркьа дусла жузлизир, 
Сагаси дусла тарих 
Сагали бехIбирхьехIе. 
 
Вирхулра сагал дусли, 
Савъатдиру сабухъра, 
Адамтала уркIбазиб 
ИмцIабиру умутра. 

 
Аллагьла уркIецIила 
Милги ихъу авлахъли, 
Вава-кьарла диркьаниб 
ТIягIям кайсу мукьрани. 
 
Излуми ардухили 
Арадеш чIумабиру, 
БубкIути камбарили 
АлкIути имцIабиру. 
 
Вирхулра, лябкьуси дус, 
ГIяхIси бирар ублайчиб, 
Гьарил челябкьуси дус 
ГIяхIбикIар гьабсиличиб. 

Бикьулирав тIамала 
Лябкьуси сагал дусла, 
 БегI гIергъити гунзрала 
Аркьуси бухъна дусла. 
 
ДяхIила хIякаличил 
Лявкьул Хала дудешла 
Савгъатуна бицIибси 

ТIамархама гавлагла. 
 
ВацIакадли гьайбатли 
Датдихьибти урчала, 
ГIеларадли гьалакли 
Хъярхъли арцур гъяймала. 
 
Дирихь лавсарбарили 

Ахъли бучIуси дягIла, 
Улкьай някьишдарибси 
Янила бугIярдешла. 
 
Бикьулирав, лябкьули, 
Сагаси дус нушачи. 
Лябкьули саб лерхули 
ГIяхI хабурти нушачи. 

Сагал  дусла мубаракуни 

ГIямру лерай  
мадишаб 

 Сагал дуслизир диаб 
Къаркъагъуна арадеш, 
Гьарил бархIи абулхъаб 
ХIушаб ванаси БерхIи. 
  

Ишдуслизир детерхаб 
ГIяхI пикруми-кьасани, 
Дусла авалра манзил 
Ухаб хIушаб шалал Бац. 
  
БиштIатала тIамрани, 
ХIуша разидараба, 
Дирули сяхIбатуни, 

Шадли гIямру деркIаба. 
  
Дунъя бузули лебай, 
ХIердиаба хIулкIули, 
Сагали бакIиб дуслис 
Шадли гьунидиули. 
        БяхIмуд Булатов, 
               Усишала ши. 

СихIрула дуги 
  
ГIяжаибси сихIрула 
ХIера, дуги лябкьули, 
Чудиур цIуб дяхIила 
Пусли лямцIардикIули. 
  
Сагал Дусла байрамлис 
Разили гьунидаэс 
Дурадухъена лерил, 
Сагати хьуланачил. 
  
ДяхIила Хала дудеш 
Лявкьулину хIушачи, 
Савгъатуни дарх хили, 

ДяхIила издас кили. 
  
Ёлка саби баршили, 
ПархбикIули ухули, 
Шалубачил ранг-рангла 
Халкьлизи жибикIули. 
  
Вайдешуни лерилра 
Буркьа дуслизир калаб, 
Арадешра талихIра 
ХIушачил дархли дашаб. 

        
  Хадижат ГIямарова, 

МикIхIила ши. 

САГАСИ   
ДУСЛИЧИЛ 

 
Ассаламу гIялайкум,  
Узби - рузби дарганти , 
ХIушачил гьанна дус чум  
Разидеш, децI буртIанти , 
 
Мубарак сагал дусла  
Кьабулбарая дила, 
Дигиличил уркила  
Бархьибси иш дугила.  
 
Дугьби бегIла черикIла  
ХIушаб пешкешдирулра,  
Игъбар талихI хIушала  
Каммабиаб викIулра.  
 
Хъалибаргла баракат,  
Чархлизиб сагъси кьуват, 
ДегIун хъуличиб зяхIмат  
Аршиб анкIила лигIмат.  

 
Каммабиаб хIулбазиб  
Зубар даим ухули  
УркIила лутIилизиб  
БуцIар лами улкули . 
 
Буркьа дусли ардухаб  
ХъарцIиндеш ва излуми, 
Даимлисал кIундацаб  
Дургъби, къиян зугIлуми. 
 
Сагал дусли садухаб  
Пикруми бегI шалати  
УркIилар каммадараб 
ХIялалдеш бахъ гIягIнити.  
 
ХIердиаба  арали,  
Чарх-бекIра жагатили, 
Ишди гIямру лералли  
ГIяхIдешличи дашули... 
 

Кь. Ибацциев,  
ХIуллила ши .  

САГАЛ  ДУСЛИЧИЛ! 

Сагал дус:  ил чинаб секьяйда дурабуркIули 

«Япониялизиб» — ил улкализиб Сагал дус 
сабаибмад бусес кабилхьан,гIянручI абилзан ва 
гьаббикIуси берхIиличил барх Сагал дуслис 
гьунибиур. 

Ил бархIи савлила берклумачил дарх 
макIарантира хIедиэс гIямалагарси саби: япони-
ялантани макIаранти дукни бахъх1и хIербирни-
ла лишаннизи буйгIули саби. 

 «Чехословакиялизиб» — ил улкала халкьли 
Сагал дусла столличи кадихьибти лерилра 
берклумазибад карп бялихъ бегIлара гIяхIсили-
зи халбирули саби. Сагал дусла байрам сабаэс 
гьаларти бурхIназир шимала ва шагьуртала кьа-
кьурбазир илди бялихъуни дурцули дирар.Сагал 
дусла байрам дурабуркIули, ишар цалис цали 
савгъатуни дедлуга.  

 
 «Ираклизиб» — Ираклизиб Сагал дусла бай-

рам хIебла барамлизи буйгIули саби.  
 Сагал дусла столличир дукути кьарла шини-

ша кIапIрачилти нергъ, зярхIти лугни суркдари-
ли дакIибти ризкьилизирад дарибти шин, дерзи-
бти кIиа диэс гIягIнити сари. 

   «Индиялизиб» — Индиялизиб бурули би-
рар: Сагал дусла байрам секьяйда дураберкIад-
ра, илкьяйда аркьян арагIеб дусла лерилра 
бурхIнира.  Ил багьандан бургар индиялантани  

 Сагал дусла байрам дурабуркIухIели бузахъу-
си гIяхIси гIядатра: илхIели лебилра разитили, 
талихIчебтили, гIяхIси гьавчебтили биэс 
гIягIнили саби, разиагардеш, гьимукIни, 
гъузгъалдивиъни цалалра диэс асубируси ахIен. 

  
«Англиялизиб» — Сагал дусла дуги ишабти 

адамтазивад чидилли-дигара чила-дигара унза-
лизи кьутIдяхъес вирар. БекIлил тянишси ахIен-
си адамличира ил бархIи гIяхIладли ацIес 
асубирар. Сунечи гIяхIладли ацIибси адам гьар-
ил англияланни разили ва шадли кьабулварес 
гIягIнибиркур. Гьарил гIяхIяллизиб сунечил 
барх къаркъала гала бутIа биэс гIягIнибиркур. 
Ил бутIа сай гIяхIладли вякьунсила анкъилабси 
цIализи лайбикIу. Ил – гIяхIладли вакIибсилис 
сунела гIяхIялла хъулиб гьардаим цIа ухули ди-
гнила лишан саби. 

 «Италиялизиб» — Сагал дусла дуги италия-

лантани чула хъулир лерти дуркьдиубти, хIя-
жатли – ахIенти ваяхI кьакьализи лайдикIу. Ил 
– Сагал дусли чула юртлизи талихI лебху ибси 
хьулла лишан саби. 

 
 «Болгариялизиб» — Сагал дус бакIниличила 

балахъуси сягIятла гIякьрабти цугдикибхIели, 
болгариялантани чула хъулибси шала 
билшахъа. Илди минутуназиб лебилра цаличи 
ца байбикIар. 

 
 «Югославиялизиб» — Сагал дусла байрам-

личи хIядурбикIули ил улкала халкьла гьарил 
хъалибаргли халаси кьацI буцIа, сабира жура – 
журала някьишли, начибани, дибгIянти шиниша 
кьялубани жагабарибси.  

 Илгъуна кьацI берцIес багьандан арши иршу-
си замана бегIлара гьалабси яра бегIлара гIелаб-
си бегIми хIядурбарили балта. Ил кьацIлис баш-
ни башес багьандан шин ахъяс берхIи абухъай-
чи гIинзи башар. Ил гIинзи гъамбирухIели, 
гьарилли гIинизлис салам бедлуга, гIинзила 
духIна дибгIянти арц, ризкьи, гIинцби лайдикIу. 

БехIбирхьехIе 
разили 

БакIибси дус сагали, 
БехIбирхьехIе разили, 
Яни гIяраван цIубли, 
Даим уркIби умули. 
 

Сагаси дус гIяламлис 
Бетааб сабухъчебси, 
Гьарилла хъали-хъайгIи 
ГIяхIла хабар бихуси. 
 
Дусла авалра манзил 
Дузаб тIашбизагарли, 

Бузерила зяхIматчис 
Аргъра кумекбикIули. 
 
Сагаси дус адамтас 
Биаб давла-мас дархси, 
Иш дунъяла гIяламлис 
Дару-къавгъа агарси. 

ХIеръа набчи сагали 
Сагал дуслизир хIуни 
ХIеръа набчи сагали, 
Гьанбикахъагу гьуни 
Цугдикибси итхIели. 
Гьанбикахъа, ахIерси, 
ДуцIар дигай дихьибти, 

Мардиахъа кьасани, 
КарцIайли ламдарибти. 
ХIеръагу гьачам-гьатIи 
ХIулбани шараб дархти, 
ХIеръибхIели илдачи 
Чархла милги ихъути. 
ХIеръану, гьандикахъа, 

ГIямру хIела ва дила, 
Хъумартес вирхIейрули 
Аргъайзир минадибти. 
Дусла авалра манзил 
ХIердирен хIулби набчи, 
Ухар закир Бац-БерхIи 
ХIерванризадли набчи. 

Сагал дус 
Сагал дусла чиргъмани 
Дунъя шалабарили, 
Инсантала уркIби 
Умутла нур картIули. 
 
         ***    ***   *** 

Сагал дусла чиргъмауб 
Ванза-сири гардбухъун, 
ГIяхIличи хьуланартас 
ГьанкI муриси бакIахъес.  

 
Х. ГIямарова, 

Дибгашила ши. 

Аркьули сари бурхIни 
Агарбирули жагьти, 
Агарсив тIашаэсил 
Ахир агарти дургъби. 
  
Байден бихьиб байтарман 
БекIлил ахIен гIякьлукар, 
Балули ахIен уэс 
Батурли даршули халкь. 
  
Ванза саб абалкахъи 
Вайнякьяба дургъбазиб, 
Варачанти кавхъахъи 
Вай гъубзна дуцIар хIила. 
  
Ганзбирули ургуба 
Гул вавнани бяхъибси, 
ГурдикIар цаагили 
Гуж-зулмула ругерти. 
  
Гъагулти хIярхIубала 
Гъургъашинван кадикаб, 
Гъазаватлизир дергъла 
Гъармукабачи душма. 
  
Гьанагарти дургъбани 
Гьаргдариб унза децIлис, 
ГьанкIагарти дугурби 
Гьаладирхьули халкьлис. 
  
ГIяйибри пашкабехъес 
ГIяламлис дурхъал улка, 
ГIяйибагарти халкьлис 
ГIердиахъули анцIкьи. 
  
Дарман агар излума 
Дуцаб чарх вай гъубзнала, 
Дунъяличиб даршудеш 
Дигутала букьбуэс. 
  
ЖугьутIли шикьдарили 
Жанивардешла сихIру, 
ЖибхIниван биштIа 
дурхIни 
Жигарли кабуршули. 
  
Зеленский агъули велхъ 
Зегъа булъул апарак, 
Замана хIебаилив 
Заб тIашаэс загьрула. 
  
Илбисла гIямултазиб 
Ислализиб бирсибти, 
Игьес ахъ шурличибад 
Ишди дургъби диганти. 
  
Кар-кар или руржути 
Кабушили душманти, 
Кавказла багьадурти 

Кулпетличи чарбухъаб. 
  
Къалмакъарли адамлис 
Къияндешуни диху, 
Къавгъали гьарли-марли 
Къабакъван бекI бум-
дахъа. 
  
Кьукьубачи бикили 
Кьасличил булган абни, 
Кьисматли чула дурхIнас 
Кьадарбарахъес игъбар. 
  
КIарзабани дуцили 
КIантIити утни сари, 
КIукIайта адилкьули 
КIух-ала сар дургъбала. 
  
Лусентазиб Дагъиста 
Лачинтиван акIубти, 
Лябкьян даршудеш хили 
Лебил игит бургъанти. 
  
Мадиаб дунъяличир 
Марайдешла хабурти, 
Мар мургьила лугначил 
Мар анкIила хъу дерхъаб. 
  
Нагагьла гердикIалли 
Нургъби нешла дяхIли-
чир, 
Нурван шадли ухути 
Нургъби дираб талихIла. 
  
Ордента дицIахъили 
Офицерли михъирти, 
Балтахъули саб сахъли 
Оборона улкала. 
  
Панали буаб саби 
Пачнира хIякимтира, 
Паргъатдеш дунъяличиб 
Панали булъахъути. 
  
Россияла бургъанти 
Разили чарбухъарти, 
Рузбала нешанала 
РайхIян вавни уркIбала. 
  
Сагал дус гьунибааб 
Солдатунас даршули, 
Саби хъули чарбухъаб 
Сархили чедибдешра. 
  
Тупи-тупангунира 
Танкаби-хIярхIубира 
Тамай мяржли дуцили 
ТумадикIаб жагьтачи. 
  

ТIулбазир душмантала 
ТIутIукадиаб ярагъ, 
ТIентIлизилра мабухъаб 
ТIакьа букIрала вай кьас. 
  
Улкала дазуличиб 
УркIби чIумати гъубзни, 
Усал гъубзни бялчIути 
Уршби саб ахIер ВатIа. 
  
Халкьла къиян букули 
Хамдешли кепбарибти, 
Халахарти саб улкни 
Харабдарес бузули. 
  
ХьанцIил урхьула ари 
Хьунчабани буцалли, 
Хьурабирара чина 
Хьар забла ванал берхIи. 
  
Хъали дуъ Украина 
ХъунцIбартас бирцутала, 
Хъулкнази балтхIебалта 
Хъямбарахъес нартана. 
  
ХIелукъул хIиллакарла   
ХIили дясунти някъби, 
ХIявбуцIала цулбази 
ХIяжатли сар дуцахъес. 
  
Цацали пашкадехъаб 
Цалра агарли улкни, 
Цадиубли Россия 
ЦахIнаб буцес кьас лебти. 
   
ЦIализи гIеладушиб 
ЦIакьла бегIтани улкни, 
ЦIумбикIахъули бегIти, 
ЦIуръабирули дурхIни. 
  
Чинаб бургъули белра 
Чарх кьуватти бургъанти, 
Чарбухъаб ара-сагъли 
Чула ахIер абначи. 
  
ЧIакнала хIерличилти 
ЧIумал уркIбала бегIта, 
ЧIичIалалаван бялчIа 
Чиъгъуна хъяб душманна. 
  
Шишимала агарли 
Шанти калаб разили, 
Шадли хъули башули 
Шила асил бургъанти. 
  
Янсав-хIярхIя камалаб 
Я Аллагь, дунъяличир, 
Ярагъра сигли дуцаб 
Я дургъби бекIлил майаб. 

   Сагал дусла азбука 

ПатIимат Кьурбанова 

Адам акIубхIейчивадли 
сунес гIяхIдеш бирес бурси-
вирули сай. Рахли нешли 
гушвиахъалли, ил висивиру-
ли сай. ИлхIели нешли ил 
валхули сай. ЦархIил улу-
кьуси ахъаллира, неш 
хIядурли сари дурхIялис ку-
мекличи музарухъес. Илкь-
яйдали багьла-багьлали 
виштIаси бурсивирули сай 
сунес дигуси секIал тIалаб-
бирес. Адам сунесцун 
гIяхIдешуни дирули хIериэс 
вируси ахIен. Ил бурсивиэс 
хIяжатси саби сунесгъунти 
цархIилтасра гIяхIдешуни 
дирес. Илини гIячихъли ба-
лес чебси саби сунес чили 
кумекбирулил, сунени чи 
гIевурцусил, чила хIур-
матбирусил ва мурт се барес 
хIяжатсил. Илкьяйдали 
адамтала ургав хIерирули, 
илдачил цавалги, барсур ку-
мекбирнила гьуйчил гьала-
вяхI вашес чебси биъни 
дурхIялизи виштIахIелил 
аргъахъес хIяжатси саби. 
ХIебиалли нушазивадли 
гьарилли багьесра чебиркур 
челябкьлализир селизи ахъес 
хIяжатлил, чичил секьяйда 
вирусил. Амма нушани пик-
ридарибти гIяхIбаркьуни 
дурадеркIес цацахIели им-
канхIебикIулира бирар. 
ГIямрула гьунчир къар-
шидиркути къияндешуни 
диргаладулхъули. 

Къиянбулхъули или кумек 
хIяжатсиличи му-
захIелхъусив, халатала хIур-
мат хIебирусив ва цархIил 
тяхIярли адамлис багалавиэс 
къайгъихIебирусив? 

ИмцIаливан илдигъунти 
суалти алкIули дирар абзур-
ли дуслизир нуни сегъунти 
баркьудлуми дурадеркIира 
ва сагаси дуслизиб се барес 
вирусира или. Организация-
базир ва учреждениебазир-
цун ахIен кьалли дусла ито-
гуни кайути, илди вегIла 
баркь-бацличил дархда-
сахъира ахирлати баянтачи 
хIеризес хIяжатси саби. 
ВегIла хIяяла дяхIимцIайзи 

хIеризурли, бархьси кьимат 
бедесра чебиркур гьарил 
баркьудилис. 

Гьайгьай, нунира гьарил 
кацIибси ганз гьанбикахъес 
ва илизир дархьтира дал-
кIтира белгидарес кьасбари-
ра. Амма дархьти гунзрачир 
хатIабачилти имцIадибсин 
билзули саби. Агь, сунела 
вегIебш, сецад къайгъиба-
ралра, хатIахIейкес чараагар-
сили уббулхъули кьалли. 
Адамлис сегъуна биалра 
гIяхIдеш барес или белгиси 
баркьуди дураберкIалли, ил 
яра гIяхIбилзули ахIен илис, 
яра илис гIяхIбизесли барес 
нуни хIебахьурлира. Илала 
дурабадлира, илини гIяйиб-
бирули сай хIу валкIлири 
или. Се бируси инсай 
илгъуна агилизиб? Дила 
пикри хIясибли, селичилра 
хIерхIеили, вегIли виру-
сигъуна кумекбирес хIяжат-
си саби цархIиллис. Бурули 
бираргу, сецад бахъал адам-
тас гIяхIдешуни дирадлира, 
илцад хIу чевяхIсири или. 
ЧIянкIли чисалра вайдешра 
бирес асубируси ахIен. Ил-
хIелицун вирар адам буркьа 
дуслизир вегIла лерилра 
зугIлуми датурли, сагал 
дуслизи сагати цIакьаначил 
ухIнавхъес. Илкьяйдали 
дусличи-дус гIяхIбаркьуни 
имцIадикIахъули гьала-
дяхIцун дашра дашехIе. 

ХIурматла дахадаевланти, 
сагаси дуслизир хIушаб 
дахъал гIяхIдешуни диубли 
дигулра. ДурхIнани бегIтала 
уркIбази талихI хьураби-
рахъули, биштIатани дубур-
лантала гIядатуни ва нешла 
мез руркъули, шими-
шагьурти жагадикIули, 
адамтала яшав гьар-
забикIули, харкь-ургар гьал-
магъдешла ва узидешла 
бархбасуни чIумадикIули, 
жяв-жявли дургъбала цIа 
бишахъи, нушала игитти 
бургъанти хIулкIули чар-
бухъи дигулра. 

 
      ПатIимат Кьурбанова 

Сагал дусла мубарак 

Гьалмагъдеш чIумадикIаб 

АХIЕРТИ ДАХАДАЕВЛАНТИ! 

НУШАЛА МИНАЛА УЗБИ-РУЗБИ! 

 
  Сагаси 2024 ибил дусличил уркIи-уркIиларад мубаракдирулрая!  
Наб дигулра хIушала юртаназиб баракат биубли, пикридарибти гIяхIти кьасани де-

турхули, урла анцIкьи-децI черардаршули, челябкьлали разидирули. 
Урусла машгьурси писатель А. П. Чехов викIусири: «Бурсикадиирая хIушала гIям-

руличи разили хIеркадиэс. Агруми лерли диалра, ца гIяхIдешлира адамла гIямру ша-
ладирути сарину, гIяхIдешличи хьулдикIеная. Эгер ца цула изесбяхIили биалли, дул-
геная, лелрилра цулби цугли изули хIедиънилис. ХIердиая савличирад бархIи ахъай-
чи. Савли чедаргънилис ЧевяхIсилис баркалла дикIеная, сенахIенну бархIехъли 
кьисматли се лебхул чилилра багьес хIейрар…» 

Наб дигулра хIушала никIабачил талихI бургули: нагагьладан зягIипбикили биалли, 
илди жявли аракабиаб, бухънакабаибти бегIтас ЧевяхIси  Аллагьли арадеш ва кунк-
деш диахъаб. 

Наб дигулра савли хъулирад дурадухъи, бархIехъ чардулхъухIели, хIушаб хIушала 
кулпет хIулкIули гьунибиули. 

Дерхъаб гIямру!         Унзализи талихI кьутIбикIули калабая! 
ХIурматличил  –  
                                           писатель ва мугIяллим Ибрагьим ИБРАГЬИМОВ. 

ГIядатлибиубливан, янила бурхIни 
дехIдихьибмад дубуртачи тIабигIятли цIу-
ба шаршав чебушиб. Гьаларти дусмазиб 
буцил юргъан бирусири янили барх биху-
си, гьанна закла капарайлизир илди кадерх-
урли дургар, чIянкIли букIула чебурш саби ду-
буртачи биуси. 

Ума хъа гьала дурарухъи, азбарлабси дяхIи 
бушкуб ва унра Мухтарличи гьарракIиб. Ил 
жягIял МяхIячкъалализи аркьниличила ар-
гъибхIели, иличил рарх сунела урши Чамкурла 
кулпет чебаэс хьулрухъири. 

- Мухтар, хIечил жягIял тах шагьарлизи ракIес 
пикрибарилрагу, дила унра, аркурав? 

- ГIяжаибли рукиши, дила унра, иткъира наб-
чил варх лявкьуси агара. 

- ХIечи Аллагь разивиъ, мурталра илкьяйдали 
мурадбирулри кьалли хIуни, - разили унрачи 
хIерризур Ума ва уршила дурхIнас гьунгелти 
асес тукейзи дуцIрухъун. 

Дахъал дерхIанарси юртлизибси секциялизив 
хIерируси Чамкурличи гавлагунира сумкнира 
дицIибти гьунгелти даахъес гьамадли ахIенри 
Умас. Амма ил лифт пайдалабарили, 9 ибил 
дерхIличи ахирра раиб. 

Унзализи кьутIдяхъибхIели илини «Кто там» 
ибси тIамала аргъиб. 

- Ну сарра хIушала хала неш Ума. Абхьая, ди-
ла ахIерти. 

Кулпетлис дусцадхIи букахъес гьунгелтачил 
ракIили хьалли, Чамкурла дурхIнани я хьунуй 
илизи халкьсун гъайхIеиб. Лебтасалра ил че-
раибмад хIейгибизур. 

- Седариша сунела дубурла шила гягIличилти 
гьунгелти, - рикIулри Чамкурла хьунул Чамси, - 
нушалара камси селра агара. Сагал дуслизиб 
нушала байрам бетхIеберхахъес ракIили сари ил 
рухъна тIакьа. 

- Сабурбарагу, дила Чамси, рахъхI агарли аркь-
янну сунела хъули, - гIяйибла вегI сайхIеливан 
Чамкур хьунуйчи малхIямли хIеризур. 

- Дила хIи держили гIергъи аркьяну? 
- Чили кибси иш нясла гавлаг нушачи, - бегIта-

чи дугьавизур халалгъуна Басир, - нуни гьан-
надал бурулра, ил чина биалра рука или набчи 
дугьамадилзадая. Иличил варх кьакьализи ду-
равхъес наб цIахбилзулину. 

Илала пикри гIеббурцули мякьла тIашбизурли, 
бегIтачил дигIяй хIербикIулри урши-рурсира. 

Сагати палтарра чегьурли, байрамласун 
къугъали ралкьаурли ракIили риалра, Умачи ур-
шила кулпетлизивадли чилра гъамирули ахIенри 
ва гьарахълабад гьимиличил хIербикIулри. 

Сагаси дусличи хIерти дурхIни итара ишара 
дуцIбикIури, нешли бизити берклуми хIядурди-
рулри, Чамкур телевизорличи хIерикIули, ди-
вайчи хъарисири. Ума багьлали ганзрикIули 
иличи гъамриуб ва мякьла кариэс ралризур. 

- Неш, нушачи унруби лябкьути сабину, 
дурхIни кабилхьуси хъули рукьенгу. Илдас ну-
шала мез хIедала, хIуни-илдала. Се биалра 

берки, рякьи карихьен. 
- Ва дила урши, хIушачил ихтилатрикIес, 
хIушачи хIеррикIес ва уркIи ванабихъес 
ракIибсирагу иша. Сен азбарлабад дугIла 
хяван дугIиулра хIушала мякьларадли? 

- Рукьен, дахъал гъай мадуридну, Чамкур не-
шличи разиагарли хIеризур ва цархIил шайчи 
ласяхъиб. 

- ГIяйибри дила унра ШугIяйнатличил байрам 
дурахIеберкIес. Ил разили риригу ну сунечи ру-
кьяслири. Ишав набчи чилра хIерли уили ахIен-
гу, - хIейгу-хIейгули ил гьарахърикиб. 

… Телевизорлизивадли улкала президент 
гъайикIухIели, Ума стол-алав кабиибтачи 
гъамриуб ва виштIаси урши айзахъурли, илала 
уталичи карииб. 

- Ну иша байрамличи ракIилра, хIушала 
дурхIнала кроватунас къараулбарес ракIибси 
ахIенрану, - рикIар Ума ва сегъуна беркеси 
чеббиркIусил или кьумурличи хIерризур. 

- Ил чи сари? – бикIар унруби, - сен карируси 
ил нушала мякьла? Се бурес дигули илис? 

- Иш шилизирадли ракIибси сари… - Ума 
сунела неш сари или бурес гъабзадеш хIедаибси 
Чамкурли неш аризахъес кьасбариб. Амма Ума 
шикьрулхъули ахIенри. 

- Нуни дихути деркес дигули, ну хIушачил 
кьумурличи кариахъесалра хIералтарав? Ну 
лехIкахъибхIели мучлаагаррирулрагу хIушани. 
ПяхIли детахъая, наб дигуси бирисну. Нуни аси-
бси ахIену иш квартира? Ишарадли дурадушада-
лли се биридая?...  

ПатIимат Кьурбанова. 

ЦацахIели гIямрулизир бекIлил хIерли ахIенти 
тамашала анцIбукьуни къаршидиркур. Илкьяйда 
бетаур ца бархIи набчилра. Гьайгьай, тIалабкар-
си учIан вирххIеэсра асубирар (илгъуна ихтияр 
илала лебсира саби).  

Хъули кайили левли, хапли унза гьаргбиуб. 
БугIярдеш гьигьбухъун. Цуг–цугли унабурхIли-
чив дяхIила муцIурла вегI ухънара дакIуухъун. 

– Гьу, валулрав ну чи сайрал? – саламла мерлаб 
хьарбаиб илини. 

– Валулри, ДяхIила хала дудеш. Урусуни биал-
ли хIед Дед–Мороз бикIар, – ира нуни.  

– Агь, вамсурра! ЦIакьли вамсурра, – илини 
савгъатуна бицIибси гавлаг чIябарличи гугбатур. 

– Ишди се бурхIни сари гъари? Сагал дус гъам-
биубли саби, хIушачиб биалли гьигьикIес тяхIяр 
агара: дяхIи агара, бугIярдеш агара, берхIи цIала 
кьялтуба итули саби. БуцIардешли нура 
кашбиубси дяхIигъуна варилра. МуцIурра 
бацIили, къантIкабиубли саби. Агь, иш ванадеш! 
Агь, иш ванадеш! 

– ХIу гьалав кьанни вашади. Жявли дурайкири 
кьалли? 

– Эгь, дила узи, къайгъни дахъдаили сари. 
ГIяхIлира бахъбаили саби. Лебтачилра ваэс 
багьандан, жявли дуравхъира. Гьари, хIушала 
холодильниклизиб дяхIи–мага лебу? 

– Лебси саби. Милигиублирив? 
– ИкIди хIушала х1урк1бала дамкьур шин дер-

жирагу, гьигь тIашбилзули бара калун. Я милиги 
хIехъира. 

– Сен? 
– СенахIенну, вирхаи, илдиван нясдиубти шин 

чинаралра къаршихIедикиб. Чина хIербикIути 
хIушала шанти? Сагаси дуслизибра илди шинни 
бужули буутив? 

Наб буреси кахIелун: чини бала, белики, нуни 
сагал дуслизиб шантани шинничи хIеруди биру 
или бурилихьар, гъай къянабиэс? 

ДяхIила хала дудешли холодильниклизибад 
касибси камсигъуна дяхIи беркун, ца миъла сул-
дурумра кьуртIаиб. ГIур сунела гавлаглизив 
халтIухъун. 

– Ма, хIедра иш сагал дусла савгъат! – иб или-
ни, къугъати мужаллатунар рангла жуз гьабур-
цули. 

Ну уркIухънила ахир аги: «Чинаб баргиба или-
ни дила «Турцияла заклиуб» бик1уси жуз? Ну 
вахъхIи хIерси. Дурабулхъниличи камсилра 
бирхауди агарси. Умут бердибси…» 

– Сагаси жуз? Марли, викIуду? – хапбарили, 
гьаргбирулра.  

УркIи разити хIяланазиб берхIиван 
пархбулхъули саби. 

– Чина хабарри? ХIечи азир гIяхI 
дакI! Илгъуна гIяхIси хабарличил 
хIу мурткIал набчи хIекIири. 
– Ишдус леблисалра дихути гIяхIла 

хабуртира, чус дигутигъунти савгъатунира сари. 
– Гьу, дура хабурти, хала дудеш? ГIур чина 

ваири? Нушала кьаламла гьалмагъуни–мага че-
баирив? 

– Чебаира, чебаира. Бускран Бях1яммадлис ну-
ни Арктикала миълахъван чIумаси арадеш бухи-
ра. Сагаси дуслизив гIур сеналра зягIипхIейкахъ-
есра хъаркабарира. 

– Уркарахъив чичи хьурайубри? 
– Сулайбанхъала Набигуллагьличи. Валусив? 
– Вахъ гIяхIли! 
– Или викIен гьатIи. 
– ХIела гавлаглизиб илисра савгъат бурги? 
– Селра кьабулхIебариб. 
– Илкьяйда хIебирар! 
– Бирар, валлагь. Эллелей, тамашала адам сай-

ри Набигуллагь. Наб, викIар, мургьи хIейги, арц 
хIейги, давла хIейги. Се дариша илди? Дила кул-
пет – ил дила арц–мургьира давлара. ХIебиалли, 
викIулра, хIед ахъти хIякимдеш пешкешдирис. 
Юх, викIар, хIейги: узи–урши гьарахъбиркур, 
хIякимдешла илгъуна асар лебси саби. Ара-
дешра, шукру аллагьлизи, гьачамлис вайтIа 
ахIен. Дила гьар секIал лер… 

– ХIурматла хала дудеш, СирхIязи ваъхIеирив? 
– Ваира, дила узи, бахъал гIяхIти адамти илаб-

ра чебаира, разибарира. КьярбачIимахьилизив, 
камсиван тIашизурли, бамсрира ахъира. 

– Илаб кьалли хIед гьигьикIес гьамадли бурги: 
дяхIи, бяргIибси гьава, тIабигIятла зярхIдеш… 

– ДяхIи кьалли илабра аги. Хаттайхъа Муъми-
натлис «Сакинат» бикIуси сунела повесть арбу-
хира. Илала гIямрула вархкья ГIябдуллара набчи 
чевхъун: «Валлагь, викIар, хIуни гьар дус 
Муъминатлис савгъатуни дихули, наб чинаба?» 
Гъай бедира, гIур дус ил гъабзачила хъумхIер-
тес. Бара чарухъес валкьарули левли, Хаттайхъа 
Муъминатли набра савгъат гIеббаахъиб: бара 
цалабяхъибси хабуртала сагаси жуз. 

– Гьари, гьари, ил жуз набра чебаэс дигахъира. 
– Чевверхи, асухIебирар: издательстволи 

бучIантачи баахъайчи, чизилра чехIебаахъес 
хъаркабариб. НуникIун гъай къянабарибси ахIен. 

– ГIяхIна. 
– НахIа ну хIечив вахъхIи калунра. Ца хIеръа 

набчи, муцIур лебгIеб кусалайчи мешубиркули 
саби. ДяхIила мячуйтира дицIес дехIдирхьули 
сари. Замана саби дуравхъес… 

– ГIурра чебаэс дигути гIяхIли кали биэс? 
– Агьагьай, бахъал: шимазибра, махьурбазибра, 

шагьуртазибра… 
– ХIу имцIали рухIла адамтачи хьуракайрулри. 

Сабаб? 
– Эгь, дила узи, илди кьалли иш вайси манзил-

ли ятимла хIяка камван ирхъути. Илдала яшав 
цIакьли эскибиубли саби. Царил хIебиалли, ца 
гIяхIси девра буриша, уркIи бариша. Сагаси 
дуслизиб сагати гьарбизунани илди хIулбукIахъ-
ес дигулра. Гьу, белкъи кеп–чеклизибтачи се бу-
хиша нуни? Селра кьабулхIебиру. Нура 
мучлахIейрура: «Нушала гьар секIал лерну, укь-
ен хIечи хIертачи!» Илди–ургаб кьалли, белкъи 
биалра, яни дяхIира сасес хIерутира лебти са-
би… Буриша хIези ца тамяхIкарличила? 

– Бурили башахъен! 
– ЧевхIейкиб ил, валлагь, ну левгIев жузи 

дучIан ветаурлирану, сагали дурадухъунти, вари, 
набчира дихен или тиладиикIули. Се биру, ма 
хIедра хIела къурдашунасра или, ца бархIи или-
чира жузи духира. «Ишдас багьа лебсив?» – 
хъумхIертур илини хьарбаэс. «Багьа агарси, ур-
тахъ, гьанна гьава саби лебалси. Илра гIергъиси 
замана камкабиубли саби: америкала космонав-
тунани, бикIар, космослизи арбухили, дурапла-
неталантас бирцули, бизнес бемжахъурли са-
би…» 

«ГIур вакIибхIейс хIела жузас арц дирар», – 
буриб давлачев–кьиркьирли. 

ГIур вакIибхIели, сагали гIур викIур. ЛутIи–
лутIили шел дус, «гIуркайкIули», виргIяиргира. 
Гъайла къантIа, илала «гIурла» къуйрукъ гьанна-
ра силтIбикIули лебал…  

– ГIе, бирар илдигъунтира. 
– Диур, диур, дила хабурти кахIедурхар. 

Бархьли бурасли, гьанна Хъярбукла шилизира 
гьаввакIес кьас леб. 

– Мегьла устначи? 
– Илдира чебиис. Белики, илар нушала дарган 

рузи, нушала  цабси Дагъиста халкьла поэтесса 
Аминат ГIябдулманаповара къарширикесгу. 

– Аминат нунира ралуси сари.  
– ГIе, гIе, ил мубаракрарес ну гьалаклира… 
– Селра хIебирар: урусла бикIуливан, бекIлил 

агарсиличиб, кьанни биалра лебси гьалаб бирар. 
ДяхIила хала дудеш, савгъатунала гавлагра 

хъуцIарличибад чедибяхъили, дуравхъес вали-
зур. 

– КIишан хала хIяка–мага барх касагу? Тамай 
вацIили, ветихъуд кьалли, хала дудеш. 

– Вари, вари, ну вацIурбикад аркьяс: 
ГIяпрахъула, Дибгаликла, Кьара–Кьурейшла. 
Илаб тяхIули бирар. ТIабигIятра чебиис, вацIур-
бачи сирисла гьигьра гьигьбирис… ГIяхIли ка-
лен! 

– ХIедра гьунби гIяхIдираб! 
Арякьун илкьяйда ДяхIила хала дудеш. Илала 

архIя чинаб таманбирарал,  ца Аллагьли багьаб.  
Аммаки, узи–урши, хIушара иличи хIерли диэс 

дирудая, сенахIенну ДяхIила хала дудешли 
ишдус чIянкIли гIяхIла хабуртицун сари диху-
ти… 

Ибрагьим ИБРАГЬИМОВ. 

ГIЯХIЛА ХАБУРТИ ДИХАН 
(cагал дусла хабар) 

ХIерли ахIенси гIяхIял 
(Сагал дуслис масхарала хабар) 

Сагаси  дусличил! 



УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 
рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-
тала автортала пикрумачил  

редакцияла пикри  
цугхIебикесра асубирар 

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

1931-ибил дусличибад дурабулхъуси  
саби 

http://selskayajizn.ru/   

сетевое издание  

«Кала Корейш медиа» 

e-mail: inf.otdelI7@mail.ru 

Тел: 8-964-002-43-06  

Газета дурабулхъуси саби жумягI 
бархIи.  

Дусли 52-на дурабулхъан.  

Индекс -- 633I4 

 Печатьлизи къулбасбарес  

кабизахъурси замана -- 16.00.  

Печатьлизи къулбасбарибси  

замана -- 16.00.  

Редакцияла ва издательла адрес:   

Дахадаевла район, Уркухъла ши,  

ГI. ГIялиевла уличилси кьакьа, 9  

ТИРАЖ –400 экз. 

ДР-ла миллатласи политикала, ин-
формацияла ва дуралати бархбасу-
нала шайчибси министерствола га-
зетабала-журналтала типография-

лизиб кабяхъибси саби. 
Адрес: 367018 МяхIячкъалала  

шагьар, Насрудиновла уличился  
кьакьа, 61 

Автортани чула материалтала  
хIекьдешлис ва бархьдешлис жаваб   

лугуси саби.  

БекI редактор 

Чапарова М. М. 

Редактор  

Курбанова П. О.  

Аркьули саби иш дус, 
Ахирличи бикили. 
Ахъили сунна ламус, 
Вайдеш, гIяхIдеш гъудурли. 
 
Лябкьули саб сагал дус  
Сагати пикрумачил. 
ВецIну кIира баз буус, 
БикIули саб нушачил. 
 
Сагал дуслис хIурматли, 
Лерил гьунидиэхIе. 
БакIибсиван гIяхIладли, 

Кункли кьабулбирехIе. 
 
ХIурматла узби-рузби, 
Дерхъаба, дахъдааба. 
Сагал дусла гьунарли, 
ХIулкIули хIердараба. 
 
Гьарил бархIи ванали, 
ЛамдикIаб хIушаб бурхIни. 
Гьар бархIилис разили, 
Калаб хIушала дурхIни. 
 
Дургъбира агардиаб, 
Душмандеш пяхIли дуаб. 

Дургъбазибти жагьилти, 
Ара-сагьли чарбиаб. 
 
ЖягIялла бархIиличи, 
Умутра имцIабикIаб. 
Баэсли мурадличи, 
Халкьла диги цIакьдикIаб. 
 
Мубаракдирулрая! 
АхIерти узби-рузби! 
ХIушаб сари делкIунти, 
Лерилра ишди дугьби. 
 

СягIидуллагь 
ГIябдуллабеков. 

Уркухъла ши. 

Сагал дусличил дархдасахъи 
Республикала «Сагал дусла сихIрула манзил» 
ибси акцияла дазурбазир Дахадаевла районна 
багьудила организациябазир Сагал дуслис 
хасдарибти далдуцуни дурадеркIиб. Акция 
дураберкIибси саби дурхIни саби гIяхIулали 
баркьудлуми дурадуркIнила ва адамдешла 
бетуцуни илдази минадирнила мурадличил. 
«Салам, Сагаси дус» ибси бетуцла дазурбазир 
дурадеркIибтири байрамла далдуцуни. 
Классла руководительтани бекIдеш дирнила 
удир школьникунани, багьудила организация-
бала саби гIяхIулатала отрядунани 
«МалхIямдешла дурсри», сагал дусла персо-
нажуначил гьунибаъниби, концертуни, спек-
такльти, дурхIнас кумекбирнила акцияби ду-
радеркIибтири. 
Сагаси дусла «ДурхIнас ванадеш» ибси гьуни-
баънира дураберкIибсири. ДяхIила хала ду-

дешла ва дяхIила рурсила палтарличил бегIбиубти волонтертани арадешлилизиб нукьсанти дурхIни муба-
ракбариб ва илдас савгъатуни дедиб. ДурхIни разибиахъуб хабарлизибадти игитуначилси гьунибаънили. 
Илкьяйдали биштIатала уркIби разидирахъути ва ванадирахъути къугъати мубаракла дугьби зайдикIулри 
балбуцличир. 

«Сагал дусла сихIрула манзил» ибси акциялизир 
школабала лебилра бучIантани бутIакьяндеш дариб. 

Школьникунани гьарил секIал ункъ-
ли  далкьаахъурлири янила хабарлизир байрамла 
разидешуни диахъес багьандан. 

ЦацадехIти школабазир Сагал дусла лотереябира 
дурадеркIиб. Илгъуна балбуцлира дурхIнас халаси 
разидеш хиб. 

Лерилра далдуцуни ункъли детерхур ва дурхIни бай-
рамласун шадлири. 

Далдуцуни дурадеркIибти лебилра дурхIнасра илди 
дурадеркIахъес кумеклибиубтасра халаси баркалла 
багьахъес лайикьли саби.  

Сагаси 2024 ибил дуслизир лебтасалра чIумаси ара-
дешра кахIебурхуси талихIра дулгехIе. 

Информационный центр. 

Сагал Дусла байрамличил бархбасахъи, Уркухъла 
шилизибси культурала Юртлизиб мягIничебси бал-
буц дураберкIиб. Ил бургъантала дурхIни 
гIеббурцнилис хасбарибсири. 

 Балбуцлизир бутIакьяндеш дариб районна адми-
нистрацияла хIянчизартани, отделтала руководитель-
тани, мугIяллимтани ва цархIилти адамтани. 
Балбуцличи жибариб СВО-лизир бутIакьяндеш ди-

рухIели алхунти бургъантала дурхIни. 
Сагаси Дусла байрамла шаддеш пешкешбарес им-

канбикIахъуси гIяхIси гIядатра саби ил.  
ДурхIядеш — разидешла  манзил саби ва нушала 

чеблара саби дурхIнала гIямрулизир разити анцIбу-
кьуни имцIадиахъни. 

Районна администрацияла хIянчизартани дурхIнас 
савгъатуни пешкешдариб. Илгъуна баркьуди 

бахъалгъунти дурхIнас хъум-
хIертесилира бетарар.  
Сагаси Дусла байрамличил 
бархбасахъи, дураберкIибси 
гIяхIбаркьла балбуц СВО-ла 
бутIакьянчибала дурхIнас ва  
илкьяйдали разиси агилизиб 
замана беркIес дигути лебта-
салра хасбарибсири. Илдигъун-
ти баркьудлумани дурхIнала 
ургарти бархбасуни уржахъу ва 
гьалмагъдешла бетуцуни 
чIумадирар. ДурадуркIути дал-
дуцунани иргъахъулира  саби 
гьарил   дурхIялис сунечи 
лайикьси кумек гIеббиахъни ва 
хIурматбирни. 
             Р. Маммакьадиева. 

Бургъантала дурхIнас савгъатуни дедиб 

Сагал дуслис  мубарак! 


